
Gemeng zu Gemeng, do den néidegen Invest
misst néideg sinn.

Schlussendlech wollt ech nach e puer Wuert
zur Qualltelt vum Buedem verléieren. Ech
mengen, mir waerten nach weiderhin do-
riwwer diskutéieren an engem anere Projet de
loi, ma Iwwerschwemmungen hu mat der
Qualitéit vum Buedem ze dinn. A Westeuropa a
wahrscheinlech och nach op anere Plaze vun
der Welt, wahrscheinlech och an Nordamerika,
ma wahrscheinlech och nach op villen anere
Plazen, déi staark industrialiséiert sinn, hu mer
jo de Problem, datt duerch déi intensiv an in-
dustriell gepraagte Landwirtschaft de Buedem
souzesoen doutgemaach ginn ass oder net méi
esou richteg lieweg ass, wei e misst sinn.

Et huet mat Pestiziden ze dinn. Et huet och mat
engem iwwerdriwwene Plouen ze dinn, wat de
Buedem manner léfteg mécht. Et muss ee wés-
sen, datt net némmen d’'Beien ausstierwen, ma
och d'Wierm ausstierwen. An d'Wierm, déi hu
jo eng Funktioun. Enner anerem besteet hir
Funktioun doranner, fir de Buedem méi léfteg
ze maachen, wat derzou féiert, datt de Buedem
d’Waasser op eng natierlech Aart a Weis kann
opfanken, wat émmer manner de Fall ass a wat
zu engem Deel oder zu engem groussen Deel
deemno wéi och zu lwwerschwemmunge ka
féieren.

Ech men mir kommen och net der-
laanscht, ?lr dann eben och iwwert d’Land-
wirtschaft ze schwatzen, iwwer eng aner Poli-
tik, déi ewechkénnt vun der industrieller Logik,
déi souwuel d’Emwelt, de Ménsch, deen och e
Konsument ass, wéi och de Bauer selwer op
Dauer waert schiedegen.

Voilal Wéi scho virdrun ugekénnegt, mir waéer-
ten eis aus deenen Ursaache bei désem Projet
de loi enthalen.

Ech soen lech Merci.
B M. Marc Baum (déi Lénk).- Tres bien!

B M. Mars Di Bartolomeo, Président.- Merci
och dem Har Wagner. An d'Wuert huet elo
d’Emweltministesch, d’Madamm Carole
Dieschbourg.

Prise de position du Gouvernement

B Mme Carole Dieschbourg, Ministre de
I'Environnement.- Har President, Dir Dammen
an Haren Deputéierten, d'Waasser huet haut
Prioritéit an déser Regierung. An ech si frou,
dass mer haut dése Projet de loi hei an der
Chamber debattéieren. An ech soen als Aller-
éischt dem Rapporteur, dem Gérard Anzia, e
grousse Merci fir sdi vollstannege schréftlechen
a méndleche Rapport. Da wéll ech awer och de
Virriedner e grousse Merci soe fir hir Baitrdg zur
Diskussioun, well ech mengen, dass mer an dé-
ser Diskussioun gesinn hunn, dass mer eis alle-
guerten eens sinn, dass eist Waasser besser
schiitzen, fir och an Zukunft alle Leit hei zu Lét-
zebuerg proppert Drénkwaasser ze garantéie-
ren an eng gutt Liewensqualitéit mat engem
intakte Liewensraum, och am Waasser, eng
Prioritéit ass. An déi wélle mer mat désem Ge-
setzesprojet och ganz daitlech maachen.

Nach ni gouf hei a Létzebuerg esou vill Geld an
de Beraich vum Waasser gestach, souwuel -
dat wéll ech nach eng Kéier betounen - vu
staatlecher Sait, wou mer d’lescht Joer iwwer
80 Milliounen Euro an d'Waasserinfrastrukture
gestach hunn, wéi awer och vu Gemengesait,
wou ech eng gewéssen Dynamik gesinn a wou
ech gesinn, dass mer gutt énnerwee sinn, déi
enorm Retarden, déi mer haten, opzehuelen.
An dést Gesetz soll eis derbai héllefen, den hai-
teie Bedurfnisser Rechnung ze droen an den
ukiinftege Generatioune proppert Waasser ze
garantéieren.

Méi praventive Schutz, méi zilorientéiert, mat
méi Akteure fir méi a bessere Waasserschutz:
Dat waren d'Pramissen, wéi mer un désem Text
geschafft hunn. An ech wéll heimat eng Kéier
menge Mataarbechter, déi schonn dee ganze
Métteg nolauschteren an déi virun allem dat
heite virbereet hunn, e ganz grousse Merci
soen.

B Une voix.- Aah!

B Mme Carole Dieschbourg, Ministre de
I'Environnement.- De Finanzement ass eropge-
sat ginn. An domadder kommen ech zum Kar-
stéck vun désem Gesetz: Dat ass d'Emorientéie-
rung vun de Subsiden. Mir hu véier Mooss-
namen eropgesat, déi mer als immens néideg
empfonnt hunn an déi all dem préventive Cha-
rakter vum Waasserschutz entspriechen: sief et
dem Drénkwaasserschutz, sief et am Héich-
waasserschutz, sief et fir méi modern ze ginn,
dat heescht d’Frais-d’étuden, sief et fir d'Rena-
turéierungen, de Schutz vum Liewensraum.
Dat hu mer alles eropgesat.

Mir hunn nei Subsiden, déi mer aféieren, wa
mer regional zesummeschaffen, grad ebe fir
dem Klimawandel entgéintzekommen. Mir
hunn nei Subsiden, déi mer aféieren, wann et
drém geet, Recherche ze maachen a Pilotpro-
jete mat der Landwirtschaft. D’Landwirtschaft
gétt endlech eligibel. Déi, déi um Terrain schaf-
fen, ginn endlech ellglbel An ech mengen, dat
huet jiddwereen hei begréisst. An doriwwer
sinn ech perséinlech immens frou, well mer a
ville Punkte Konsens hunn.

Mir hunn ee Punkt, do fanne mer heibanne kee
Konsens. Dat fannen ech immens traureg, well
mer hei mat ganz villen alternative Fakten ope-
réieren. Mir befannen eis an engem Berdich.
All déi Berdicher, déi ech elo genannt hunn, do
kréien d’ Gemenge kee Geld eran. Wann Dir e
Problem hutt duerch Héichwaasser, da kréien
d’'Gemenge fir dee Volet kee Geld eran.

An ech mengen, wa mer eis awer am Ofwaas-
serberdich befannen, dat ass genau dee
Berdich, wou mer och vum Kaschtendeckungs-
prinzip schwatzen, da si mer hei net némmen
an engem Berdich, wou mer enorm Retarden
hunn, wou d’Fakten eis scho weisen, dass 90%
ndischt gehollef hunn, dass 75% ndischt gehol-
lef hunn. Elo gi mer hei vu 65% op 50% erof,
wat wesentlech méi dem Kaschtendeckungs-
prinzip gldichkénnt a wou Der gesitt, wann Der
éierlech sidd a wann Der an eis Nopeschldnner
kuckt, wou et déi Subside vum Stat net méi
gétt oder némmen nach ganz geréng gétt,
dass mer hei op héijem Niveau kloen. Dat
musse mer eis agestoen, wa mer éierlech sinn a
wa mer ausserdeem zum Kaschtendeckungs-
prinzp stinn.

Da wéll ech awer och nach betounen, an den
Har Kaes hat mer gesot: ,Ma wa mer dann all
eis éischt Anlage gemaach hitten!” Jo, am
Land gétt et nach am Moment 107 mecha-
nesch Kldranlagen. 107, déi mussen ersat ginn
duerch 97 Projeten, vun deenen der 67 Ver-
gréisserunge sinn an de Rescht sinn nei An-

lagen.

Soll ech lech soen, wivill Projeten a ce stade
nach net dobanne sinn? Vum Neibau sinn nach
genau véier Projeten net dobannen a vum Aus-
bau 20. Vu 97 Projeten! D’Gemengen hunn -
an dat ass e Fakt, an dofir soen ech hinne Merci
- an deene leschte Jore massiv Projeten era-
ginn! An elo rezent - ech mengen, virgéschter
oder esou -, de 26./27.06. ass nach e ganze
Camion voller Projeten erakomm.

An dat ass déi Dynamik, déi mer brauchen! Do-
madder erreeche mer eppes! Mir setzen eppes
viraus a mir loossen dei Gemengen, déi mat
deene 24 Projeten, déi elo nach net erage-
reecht gi sinn, net am Ree stoen. Neen! Déi
Projete kénnen nach bis den 1.1.2018 erage-
reecht ginn. Also, gitt lech drun! An dann hu
mer jo och nach 24 Méint Zait, fir dass mer
émsetzen. Wann dat dann net e gutt Angebot
ass, fir op dar enger Sait ze soen: ,Jo, mir
musse responsabel sinn“, an op dar anerer Sait
gi mer lech nach e béssen Zait, fir dass mer aus
der Inaktioun an d'Aktioun kommen, fir dass
d’Leit och an Zukunft hei proppert Waasser
hunn. Ma genau dat ass dat, wat mir wollten a
wat ech mat désem Projet hei bezwecken.

Dése Stat investéiert an deenen nachste Joren
ongeféier 1,1 Milliarden an d'Waasser. An dat
ass richteg esou! An dat wélle mer och esou, fir
dass mer kiinfteg gutt Waasser hunn!

B Plusieurs voix.- Tres bien!

B Mme Carole Dieschbourg, Ministre de
I'Environnement.- Komme mer bei d'Drénk-
waasserschutzzonen. Jorelaang gouf driwwer
geschwat. Jorelaang gouf iwwert de Prdis ge-
schwat, net iwwert d’Qualitéit. Ech soen dem
Henri Kox e grousse Merci, dass en eng Kéier
d'Relatioun gemaach huet téschent dem Waas-
serprdis an deem, wat wierklech wichteg ass,
dass mer kénnen och an Zukunft de Krunn
opdréien an de Leit hei zu Létzebuerg zu
engem wierkleche gerénge Prdis, wa mer am
Wuerekuerf kucken - wat waren et?, 1,04% -,
majo, dass mer de Leit nach kénnen, wa se de
Krunn opdréien, proppert Waasser ginn. An
dofir setze mer eis an!

Siwen nei Schutzzone kommen elo nach dése
Summer. Dann hu mer am Summer 12 Schutz-
zonen, déi do sinn. 13 sinn der nach d’lescht
Joer duerch de Regierungsrot gaangen. A ver-
schidde Kolleege wéssen et: Mir haten déi
éischt éffentlech Veranstaltung?] och schonn,
wou mer ganz vill Leit do haten. An ech
mengen, dat ass et: partnerschaftlech e Pro-
blem aktiv ugoen. Dat ass am Geescht vun dé-
sem Gesetz; net jorelaang iwwer e Prais debat-
téieren. Neen, kommt, mir suergen och an Zu-
kunft derfir, dass d’Zonen ausgewise sinn, dass
d’Landwirtschaft hiert Geld kritt, déi, déi um
Terrain schaffen, hiert Geld kréien! An da kréie
mer och d'Drénkwaasser ofgeséchert.

An da ginn ech op dem Har Gibéryen seng Fro
an. Mir wéllen net den Eng-Millioune-Stat, ma
mir gesinn, dass e Wuesstum do ass. An dés

Regierung agéiert endlech emol verantwor-
tungsvoll an der Planung. Ech kann lech och
soen: Mir hunn eng Etiid um Lafen, wou mer
net némme soen, wat geschitt, ma wou mer
eis Spuerstrategié ginn, wou mer elo duerch
den Drénkwaasserschutz och net mussen, wéi
et a ce stade ass, siwe bis zéng Prozent aus der
Produktioun huelen.

Am Moment huet Létzebuerg fir 50.000 Awun-
ner Waasser aus der Produktioun, well mer net
opgepasst hunn, wat aner Akteuren um Terrain
maachen. Dat heescht, mir hu misse Waasser
aus der Produktioun huelen. Majo, wa mer wél-
len och fir d'Zukunft ofsécheren, da musse
mer: éischtens schiitzen, zweetens, eng Spuer-
strategie an natierlech och Alternativen unden-
ken. M@ dat ass Zukunftsmusek. An do si mer
amgaangen, eng konkret Etid och ze maa-
chen, déi ech lech garen zur gegebener Zait
dann och wiert virstellen.

Dann d’Klaranlagen. Ma natierlech plange mer
do vir. Eng Klédranlag, an dat wéssen déi Ge-
mengeresponsabel, déi sech domadder vill
beschiftegen, do rechne mir op 25 plus drai
Joer. Et ass also net esou, wéi wann dat onge-
plangt wér, méa et muss een awer och d’Saa-
chen émsetzen. Et dderf een net némmen
driwwer diskutéieren. An do si mer frou, dass
mer méttlerweil och mat Projeten an Drénk-
waasserschutzgebidder aktiv sinn, wéi der
LAKU, wou awer dést Joer iwwer 450.000 Euro
an d'Uewersauergebitt komm sinn, fir geziilt
mat der Landwirtschaft, mam Naturpark a
mam Waasserfournisseur Projeten op d'Been ze
stellen, fir Alternativen ze ginn, fir Visiounen ze
ginn, wat een an engem Drénkwaasser-
schutzgebitt nach ka maachen.

An ech si frou, dass d’Kommissioun eisem Avis
och do nogaangen ass, dass mer net de falsche
Message erausschécken, dass mer alles d'utilité
publique maachen, well mir wélle mat der
Landwirtschaft an den Drénkwaasserschutz-
zone schaffen. Dat si ganz wichteg Punkten.

An ech mengen, da komme mer och dorobber,
dass mer richtegstellen, wat hei deelweis ebe
Falsches och gesot gouf am Berdich vun den
Taxen. D'Taxe fir d'Bierger ginn doduerch, dass
een ee Punkt erofsetzt, net erop, well de Waas-
serprdis ass bei 100% vun de Kaschten er-
rechent.

Natierlech mussen d’Gemengen dann dat
Geld, wat se erakréie vun hire Bierger iwwert
de Waasserprais, och fir Waasserprojeten aset-
zen - an dat ass den Challenge -, an net fir aner
Projeten. An ech mengen, dat ass awer eppes,
wou déi Gemengeresponsabel, déi sech hirer
Verantwortung bewosst sinn, matginn a wou
déi och wéssen, dass mer e Recht hunn, dass,
wann eppes duerch de Waasserprais erakénnt,
een dat och a Waasserinfrastrukture kann inves-
téieren.

Bon. Ech soen nach eng Kéier alle Virriedner e
ganz grousse Merci. Ech denken, dass dést Ge-
setz e grousse Schrétt ass a Richtung Em-
setzung vun deem, wat sech dés Regierung vir-
geholl huet, ndgamlech fir d’Zukunft eng gutt,
besser Politik ze maachen.

An dann nach e Wuert zu den Autorisatiounen,
well dat gouf jo och nach gefrot. Jo, mir inves-
téieren net némme méi, mir maachen net
némmen ee Reglement no deem aneren an e
Gesetzesprojet. Neen, mir hunn och bei den
Autorisatioune Leit bdikritt. Do hu mer haut
duebel esou vill Leit dosétze wéi an de Regie-
runge virdrun. An dofir si mer och frou. An do-
fir hoffe mer, dass mer esou schnell wéi
méiglech alles, wat mer elo op de Wee brén-
gen, kénnen deblockéieren.

Ech soen lech Merci.
B Plusieurs voix.- Tres bien!

B M. Mars Di Bartolomeo, Président.- Merci
och.

Mir géifen dann zur Ofstémmung iwwert de
Projet de loi 7047 iwwergoen.

Vote sur I’'ensemble du projet de loi 7047 et
dispense du second vote constitutionnel

An ech fanke mat der Ofstétmmung un. Fir
d’Eischt déi perséinlech Stémmen. Dann d’Pro-
curatiounen. An  d'Ofstémmung ass elo
eriwwer.

(Interruption)

31-mol Jo. Dat gétt da wahrscheinlech 32, wa
mer dem Har Bodry seng derbadischreiwen,...

B M. Alex Bodry (LSAP).- Dajee alt.
(Hilariteé)

B M. Mars Di Bartolomeo, Président.- ...
well d’Maschinn net geet. 32-mol Jo, 26-mol

Neen an 2 Abstentiounen. Domat ass de Projet
ugeholl.

Ont voté oui: MM. Marc Angel, Frank Arndt, Alex
Bodry, Mmes Taina Bofferding, Tess Bun‘on M.
Yves Cruchten (par Mme Cécile Hemmen), Mme
Claudia Dall’Agnol, MM. Mars Di Bartolomeo,

Georges Engel, franz Fayot, Claude Haagen,
Mme Cécile Hemmen et M. Roger Negri;

MM. André Bauler, Gilles Baum, Mme Simone
Beissel, M. Eugene Berger, Mme Anne Brasseur
(parM André Bauler), M. Lex Delles, Mme Joélle
Elvinger, MM. Gusty Graas, Max Hahn Alexander
Krieps, Claude Lamberty, Edy Mertens et Mme
Lydie Polfer;

MM. Claude Adam (par Mme Josée Lorsché), Gé-
rard Anzia, Henri Kox, Mmes Josée Lorsché, Vi-
viane Loschetter et M. Roberto Traversini.

Ont voté non: Mmes Diane Adehm, Sylvie An-
drich-Duval, Nancy Arendt, MM. Emile Eicher, Fé-
lix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch
(par Mme Octavie Modert), MM. Aly Kaes, Marc
Lies, Mme Martine Mergen (par M. Félix Eischen),
M. Paul-Henri Meyers, Mme Octavie Modert,
MM. Laurent Mosar, Marcel Oberweis, Gilles
Roth, Marco Schank, Marc Spautz, Serge Wilmes,
Claude Wiseler, Michel Wolter et Laurent Zeimet;

MM. Gast Gibéryen, Fernand Kartheiser et Roy
Reding.
Se sont abstenus: MM. Marc Baum et David
Wagner.

Ass d’Chamber bereet, d'Dispens vum zweete
verfassungsméissege Votum unzefroen?

(Assentiment)

Jo? Hunn ech Jo héieren? Jo, dann ass dat esou
decidéiert.

A mer géifen zum néchste Projet vun eisem
Ordre du jour iwwergoen, dem Projet 7106, e
Protokoll, deen déi europédesch Konventioun
iwwert d’Landschaften ofdnnert. An den Har
Anzia ass scho prett, fir de Rapport ze maa-
chen.

5.7106 - Projet de loi portant ap-

probation du Protocole portant

amendement a la Convention euro-

Eeenne sur les paysages, fait a Stras-
ourg le 15 juin 2016

Rapport de la Commission de I’Environne-
ment

® M. Gérard Anzia (déi gréng), rapporteur.-
Merci, Hér President. Ech probéieren, dat ganz
schnell ze maachen. Et ass de Projet de loi
7106, wou mer u sech e Protokoll hunn, deen
en Amendement mécht zu enger europdescher
Konventioun, an zwar der Konventioun vu Flo-
renz, wou et drém geet, d'Landschaften ze
schiitzen. De Protokoll oder d'Convention de
Florence sollt eng Kooperatioun téschent euro-
paesche Lanner, Partner hierstelle wat d’Ges-
tioun, den Amenagement vun de Landschaften
ugeet.

An do soll elo eng Erweiderung kommen. Déi
Erweiderung ass dee Protokoll, deen hei virlait.
Dat ass de Protokoll vu Stroossbuerg vum 15.
Juni 2016, wou u sech déi Kooperatioun soll op
Lanner ausgedeent ginn, déi ausserhalb vun
Europa sinn. Dat ass den Haaptpunkt vun déser
Konventioun.

Ganz kuerz: Den Depot war de 17. Januar dést
Joer. De Conseil d’Etat huet den 9. Mee sdin
Avis dozou ofginn, d’Chambre de Commerce
den 8. Februar, wou jeeweils naischt weider
derzou ze soe war. D’Kommissioun war de 17.
Mee zesummen. Du sinn ech nominéiert ginn
als Rapporteur. An de 14. Juni ass de Rapport
ugeholl ginn, dee jo ganz, ganz kuerz ass.

An zwar ware keng Kommentarer vu jeeweils
dem Conseil d’Etat nach der Chambre de
Commerce. An et ass een Article unique, wou
mer u sech opgefuerdert ginn, dann eben
d’Approbatioun zum Protokoll vum Amende-
ment vun der européescher Konventioun zum
Paysage hei ze ginn.

Ech mengen, dat wier dee ganze Rapport. An
ech soen lech Merci fir d'Nolauschteren. An
ech ginn den Accord vun der grénger Frak-
tioun.

B Mme Viviane Loschetter (déi gréng).-
Voila!

B M. Mars Di Bartolomeo, Président.-
Merci. Kann ech dervun ausgoen, dass déi een-
zel ageschriwwe Riedner just den Accord vun
der Fraktioun wélle ginn oder ass nach eppes
ze soen?

B Une voix.- An dem Rapporteur Merci soen.

B Mme Viviane Loschetter (déi gréng).-
Genau!

B M. Mars Di Bartolomeo, Président.- Voila!
Da géif ech dervun ausgoen, dass den Har
Marco Schank, den Har Roger Negri, den Har
Max Hahn, den Har Kartheiser ebenfalls an den
Har David Wagner dem Rapporteur géife felici-
téiere fir séin exzellente Rapport an den Accord
vun hire Fraktiounen a Sensibilitéite bréngen.

Ass dat esou?



;

)52

SEANCE 42

MERCREDI, 28 JUIN 2017

(Assentiment)

Kann ech och dervun ausgoen, dass d'Regie-
rung da frou ass doriwwer?

(Assentiment)

Da géife mer zur Ofstémmung iwwert de Projet
7106 iwwergoen.

Vote sur I'ensemble du projet de loi 7106 et
dispense du second vote constitutionnel

D'Ofstémmung fankt un. Fir d’Eischt déi per-
séinlech Stémmen. Dann d'Procuratiounen. An
d’Ofstémmung ass elo eriwwer.

Wéi erwaart hu mer 60-mol Jo, keng Absten-
tiounen, keen Neen. Domat ass de Projet de loi
7106 unanime ugeholl.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch
(par Mme Nancy Arendt), MM. Aly Kaes, Marc
Lies, Mme Martine Mergen (par M. Félix Eischen),
M. Paul-Henri Meyers, Mme Octavie Modert,
MM. Laurent Mosar, Marcel Oberweis, Gilles
Roth, Marco Schank, Marc Spautz (par M. Marcel
Oberweis), Serge Wilmes, Claude Wiseler, Michel
Wolter et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten
(par M. Roger Negri), Mme Claudia Dall’Agnol,
MM. Mars Di Bartolomeo, Georges Engel, Franz
Fayot, Claude Haagen, Mme Cécile Hemmen et
M. Roger Negri;

MM. André Bauler, Gilles Baum, Mme Simone
Beissel, M. Eugéne Berger, Mme Anne Brasseur
(par M. Gusty Graas), M. Lex Delles, Mme Joélle
Elvinger, MM. Gusty Graas, Max Hahn, Alexander
Krieps, Claude Lamberty, Edy Mertens et Mme
Lydie Polfer;

MM. Claude Adam (par Mme Josée Lorsché),
Gérard Anzia, Henri Kox, Mmes Josée Lorsché,
Viviane Loschetter et M. Roberto Traversini;

MM. Gast Gibéryen, Fernand Kartheiser et Roy
Reding;

MM. Marc Baum et David Wagner.
Sidd Der mat der Dispens d’accord?
(Assentiment)

Merci. Dann ass dat esou decidéiert.

Mir géifen zum néchste Projet iwwergoen, dem
Projet 7125, engem Amendement zum Proto-
koll vu Montreal iwwert d’Substanzen, déi
d’'Ozonschicht beschiedegen. An d'Wuert huet
de Rapporteur, den Har Henri Kox, deen och
schonn hei ass.

6. 7125 - Projet de loi portant ap-
probation de I'amendement de Ki-

ali au protocole de Montréal relatif
a des substances qui appauvrissent
la couche d'ozone, adopte a Kigali le
15 octobre 2016

Rapport de la Commission de I’Environne-
ment

B M. Henri Kox (déi gréng), rapporteur.- o,
Merci, Hér President. Och hei e ganz kuerze
Rapport Et geet effektiv ém den ,,amendement
de Kigali”, deen u sech de Protokoll vu Mon-
treal erganzt. Em wat geet et an deem Accord
vu Montreal? Et geet doréms, fir d’Ozonschicht
ze schiitzen. Dee Protokoll ass de 16. Septem-
ber 1987 a Kraaft getrueden an huet eben als
Haaptzil, fir all déi Elementer, déi d'Ozon-
schicht attackéieren, ze reduzéieren.

Den Amendement vu Kigali am Ruanda gouf
vun 197 Lanner ratifizéiert. An et geet dréms,
fir ganz kloer déi fluoréiert Kuelewaasserstoffer
ze reduzéieren. Wéi eng Stoffer sinn dat? Dat
sinn déi Stoffer, déi an de Killaggregater ze
fanne sinn, an et ass, fir déi och no an no ze re-
duzéieren. An et geet dréms, dass doduerch
och d’Klimagasen am Allgemengen oder
d’Erhéijung vun den Temperaturen doduerch
ém 0,1 Grad bis 2050 respektiv ém en hallwe
Grad bis 2100 reduzéiert kénne ginn.

Wichteg ass ze erwénen, dass dat hei en inter-
nationalen Accord ass, dass Létzebuerg sech
awer ganz kloer engagéiert huet, fir kénnen
den Entwécklungslanner, déi oft Problemer
hunn, fir dat och technesch émzesetzen, ze
héllefen, an dass Létzebuerg den Accord ginn
huet, en Deel vun deenen 120 Milliounen Euro,
déi Létzebuerg an de Klimafong gétt, ze benot-
zen, fir do a%tiv ze héllefen dat émzesetzen.
Soudass dat Gesetz hei ganz wichteg och ass.

Vldicht e puer Daten nach zum Gesetz selwer.
Et ass deposéiert ginn de 24. Maerz 2017. Den
Avis vum Statsrot, deen ndischt dozou gesot
huet, ass den 23. Mee publizéiert ginn.
D’Chambre de Commerce an d'Chambre des
Meétiers hunn och en Avis ginn, den 28. an den
12. Mee (veuillez lire: den 12. Mee respektiv
den 28. Abréll). An ech selwer gouf den 31.

Mee 2017 als Rapporteur bestémmt. D’Kom-
missioun huet dése Rapport ugeholl de 14. Juni
2017.

An ech ginn dervun aus, dass Der hei och eng
breet Zoustémmung zu désem Accord wéllt
ginn, an ech bréngen da glaichzditeg den Ac-
cord vun der grénger Fraktioun fir dése wichte-
gen Amendement iwwert de Protocole de
Montréal mat.

Merci.

B Mme Viviane Loschetter (déi gréng).-
Tres bien!

B M. Mars Di Bartolomeo, Président.- Merci
dem Har Rapporteur. An d'Wuert huet den Har
Oberweis.

Discussion générale

B M. Marcel Oberweis (CSV).- Har Pre-
sident, léif Frénn, Dir Dammen an Dir Haren,
Madamm Ministesch, wann een iwwer Emwelt
heibanne schwatzt, soll een awer wéinstens e
puer Sekonne verweile bei Sujeten, well aner
Saache ginn oft esou séier ofgemaach, ma
iwwert d’Emwelt ass et derwdert, dass mer
driwwer schwatzen!

(Brouhaha)

Ech soen dem Henri Kox Merci fir séi Rapport,
|énks a riets, méndlech a schréftlech.

Ech hunn nach e puer Bemierkungen awer zu
désem Gesetzestext. Et geet jo hei drém, dass
déi FCKWen, déi sougenannt Hydrofluorocar-
bonen, duerch dése Kigali-Amendement op der
Montrealer Konferenz (veuillez lire: zum Mon-
trealer Protokoll) vu ‘87 aus der Atmosr)har
erausgeholl ginn. Et ass jo awer erstaunlech
dass am Joer ‘87 op der ganzer Welt deen Ac
cord séier fonnt ginn ass. Firwat? Ma well mer
alleguerten eis bewosst ware ‘87, dass duerch
déi Ozonschichtverdénnung iwwert dem Nord-
pol Hautkriibs géif kommen. An dat betréfft jo
net némmen déi Leit an Afrika, ma dat betréfft
jiddwereen! An domadder ass ‘eben dann dee-
mools ganz séier deen Accord fonnt ginn. Et
ass ee vun den effikassten Accorden, dee geholl
ginn ass.

D’Konsequenz dervun ass déi, konnt een no-
liesen, dass ee méttlerweil ka soen, dass zwou
Millioune Ménschen an der Welt manner vun
Hautkriibs befall ginn, Tendenz och da stei-
gend.

Et soll och domat bedéngt ginn, dass d’Erhéi-
jung vun der Atmosphérentemperatur ém
0,5 Grad Celsius reduzéiert soll gi bis 2100, an
dat an der Limitt vun 1,5 Grad Celsius nom
Paraiser Klimaprotokoll.

Leider gétt et awer och e Wermutstropfen
dran. Déi Dréps ass ganz einfach, dass d'De-
laien ze laang sinn. Et gétt am Amendement vu
Kigali geschwat vu bis 2040 - dat ass nach
laang bis dohinner -, do gétt versicht, dass de
Verbrauch vun HFCen ém 15% bis 20% man-
ner soll sinn ewéi haut. An nach émmer ginn
dann awer HFCen an d’Atmosphar geblosen.

Et ass och festgehale ginn, dass déi Reduktioun
vun den HFCen duerch finanziell Zouwendun-
gen aus dem Fonds multilatéral bei der UNO
erreecht gétt. Eist Land bedeelegt sech och,
wéi gesot, am Kader vu sengen 120-Millioune-
Projet do mat drun.

Mé d'Fro awer ass déi: Wéi héich ass dann déi
Enveloppe, déi mir do eraspeise genau fir dé-
sen Doman, bei den Entwécklungslanner, fir
esou schnell aus den HFCen erauszefannen?
Mir musse jo bedenken, dass China an Indien
nach monter do weiderproduzéieren!

No Aussoe vun der UNO, an dat ass dat Bat-
terst dobadi, wann ech dat noliesen, fléissen
némme 5% vun alle bereetgestallte finanzielle
Méttelen am Rame vun dése ganze Klimawies-
selen an déi afrikanesch Lanner - némme 5%! -,
wou awer deemnachst waerten zwou Milliarde
Ménsche liewen.

Dofir ass meng Fro déi: War et net besser an
deem heite Fall, mir géifen direkt dés Enve-
loppe dann net an dat Déppe werfen, ma au
contraire un ons fénnef Zillanner ginn: Mali,
Burkina Faso, Niger, Senegal an de Cap-Vert?

An eng zweet Fro, Madamm Ministesch, do
hunn ech de Métten nogelies gehat iwwer eng
Etlid aus Amerika: An deem Montrealer Accord,
an deem Vertrag, an och am Kigali-Amende-
ment gétt iwwerhaapt net iwwert den Dichlor-
methan geschwat. Deen ass guer net dran! An
d’Weéssenschaftler soen awer, wann deen net
gestoppt gétt - et gétt jo ém eng Millioun
erausgeblosen, Tendenz steigend -, dann dierft
d’ Sch?elsse vun der Ozonschicht ém 30 Joer
verldngert ginn. Dat heescht, alles, wat mer
haut maachen, fir d'HFCen erauszekrelen gétt
mat dem Dichlormethan no hanne gedreckt

Dat gesot an déi Froe gestallt, soen ech Merci
an ech bréngen och den Accord vun der CSV
eran.

B Une voix.- Trés bien!

B M. Mars Di Bartolomeo, Président.- Merci
dem Har Oberweis. Den Har Negri huet
d'Wuert.

B M. Roger Negri (LSAP).- Merci Har Pre-
sident. Ech wéll och dem Rapporteur Henri Kox
e grousse Merci soen an den Accord vun eiser
Fraktioun ginn. Merci.

B M. Mars Di Bartolomeo, Président.-
Merci. Den Hér Hahn, wann ech gelift.

B M. Max Hahn (DP).- Ech géif mech deem
uschléissen a ginn och heimat den Accord vun
der Fraktioun vun der Demokratescher Partei a
soen dem Rapporteur och Merci.

B M. Mars Di Bartolomeo, Président.-
Merci. Den Har Kartheiser huet d'"Wuert.

B M. Fernand Kartheiser (ADR).- Jo, Merci,
Har President. Dir Dammen an Dir Haren, och
fir d’Eischt e grousse Merci un den Har Kox fir
sai Rapport.

Ech mengen, et ass ganz interessant, fir eng
Kéier kuerz anzehalen an nach eng Kéier
iwwert déi Zuelen nozedenken, déi mer hei of-
fréiert kruten. Wa mer dat hei émsetzen - an
d’ADR stémmt et mat, well mer eis jo prinzi-
piell och zum Schutz vun der Atmosphar be-
kennen an et och gutt fannen, datt d’Ozon-
schicht geschitzt gett-, méd loosse mer awer
emol nach eng Kéier nodenken iwwert d'Effi-
kassitéit vun désem Accord.

Hei gétt gesot, wann en émgesat gétt, also an
deene beschtméigleche Konditiounen, spuere
mer oder kénne mer verhénneren 0,1 Grad bis
2050. Dat ass awer énnert deene Konditioune
gewiescht - an dat steet och esou dran -, ier
d’Amerikaner decidéiert hunn, aus dem Parai-
ser Accord erauszeklammen. Dat sinn 32% vun
de Weltemissiounen am CO,. Bei désen Emis-
sioune waert et sech an aanleche Gréissten-
uerdnungen och verhalen, soudatt mer hei
schwiétzen, énnert deene beschtméigleche
Konditiounen, vun engem Ennerscheed an der
Temperatur bis 2050 vun 0,07 bis 0,08 Grad
Celsius.

Wat ass weltwdit, wat kann dobdi de Béitrag si
vun enger Agglomeratioun wéi Létzebuerg,
vun ongeféier 600.000 Leit, am weltwaite Vo-
lume vun den Ausstéiss? Do si mer bei
0,00000001 dorémmer! Ech mengen, daers
muss ee sech einfach bewosst sinn, wann een
déi Zuelen hei kuckt, wat eisen Apport ass:
weltwait praktesch ndischt! An den Effet vun
désem Accord op d’Erhétzung ass och prak-
tesch net méi ze moossen. En ass schonn
iergendwou am Berdich vun de Klimaschwan-
kungen normal, oder och vun dem lertum am
Moossen, zumools wann ee weess, Wéi
schwaach eigentlech déi Donnéeé sinn, op déi
sech dacks beruff gétt, a wéi iwwerflachlech op
verschiddene Kontinenten déi Donnéeé gesam-
melt ginn an da verwdert an un d’UNO virugi
ginn. Do sinn nach enorm Defiziter.

Ech mengen, dat muss een einfach wéssen,
wann een dat heite beuerteelt, wat wierklech
den Impakt vun esou engem Accord ass wéi
deem heiten. Obscho mer naischt dergéint
hunn, wéi gesot, ma et soll ee sech daers awer
bewosst sinn.

Nach zwou Froen un d’Madamm Minister, wa
mer scho vum Ozon schwatzen:

Mir hunn, wann d'Wieder ganz waarm ass, jo
och Limitatioune vun de Vitessen op de Stroos-
sen duerch dOzonbeIaaschtung. Ma gétt et
eng Miessung, déi wierklech den Zesummen-
hang téschent der Reduzéierung - hei am Land,
schwatzen ech - vun der Vitesse op der Auto-
bunn an der Reduzéierung vun der Ozonbe-
laaschtung hierstellt?

Mir hunn naamlech hei am Land wahrschein-
lech nach émmer net, an dat ass meng Fro un
d’Madamm Minister, een direkte Lien téschent
den anthropogenen Ozonbelaaschtungen oder
Ofgasen a verschiddene Ballungszentre wéi
Esch oder der Stad an de Miessstatiounen zu
Beidler an zu Veianen, wou biogen, volatill Pre-
curseure vum Ozon gemooss ginn, déi aller-
déngs vollkommen natierlech sinn an eben och
net kénnen duerch de Verkéier oder eng Limi-
tatioun vum Verkeéier direkt betraff ginn. Dofir,
wéi effikass sinn dann eigentlech deéi Vitesseli-
mitten op den Autobunnen? Sinn déi wierklech
an deem Sénn effikass a justifiéiert? Do war et
interessant, eng Kéier d’Positioun vun der Re-
gierung ze héieren.

Ech soen lech Merci.

B M. Mars Di Bartolomeo, Président.-
Merci. Ginn et keng weider Wuertmeldungen?

(Négation)

Dann huet d'Madamm Emweltministesch
d'Wuert.

Prise de position du Gouvernement

B Mme Carole Dieschbourg, Ministre de
I’Environnement.- Har President, Dir Dammen
an Haren Deputéiert, ech hat u sech net vir,

nach eng Kéier zu désem Projet ze schwitzen,
well ech gemengt hat, dass mer eis allequer
eens waren hei am Haus, an ech mengen awer,
dass ech richteg héieren hunn, dass jiddwereen
dermat d'accord ass, dass mer eis alleguerte fir
de Klimaschutz asetzen. Dat heiten ass de Ki-
gali-Amendement zum Montreal-Protokoll. De
Montreal-Protokoll, dee sech mam Ozon
beschiftegt, désen hei (veuillez lire: an de Ki-
gali-Amendement), dee sech mat fluorizéieren-
den Zaregaser beschaftegt, ass an der Dynamik
vu Pardis entstanen. An zwar an der Optik, dass
dat heiten e Feld ass, wou mer vu Killanlage
schwatzen, déi mer schnellstméiglech re-
duzéiere soIIten wou mer natierlech énner-
schiddlech Startposmounen hunn, esou wéi
mer et an anere Beraicher och hunn. Mir hunn
eng jett Lanner, déi eréischt um Komme sinn,
wou et awer definitiv méi Besoin ginn ass, fir
do Killanlagen anzesetzen, a wou mer ver-
sichen, no an no eisen Job ze maachen an déi
ze reduzeleren fir dass mer awer bis 2050 eng
Reduktioun vun 0,1 Grad hunn a bis 2100 vun
0,5 Grad.

Wat awer, wa mer kucken, wéi mer musse re-
duzéieren, e Béitrag ass fir de Klimaschutz. A
wa mer dat heiten net gemaach hétten...
Sécherlech sinn d’Europder émmer méi ambi-
tiéis, mé et ass en Amendement zu engem Pro-
tokoll wou mer jiddweree weltwait mat op de
Wee huelen. DoTJr wéllt Létzebuerg jo och hél-
lefen. An dofir hu mer direkt och nach zu Kigali
%esot Mir waerten eis Responsabilitéit iwwer-

uelen a sécherlech am Kader vun désen Ak-
tiounen eise Partnerldnner, an do wende mer -
an dat awer als Antwert och nach op d'Fro, déi
koum - natierlech déiselwecht Kritaren un, wéi
mer och an der Klimafinanzéierung usetzen
well dat heiten ass Klimafinanzéierung konkret
mat eise Partnerlanner um Terrain, do, wou
mer och den Know-how hunn, do, wou mer
den Zougang hunn, genau de| Reg|ounen ze
énnerstétze mat PrOJeten wéi mer hei kénne
méiglechst schnell agéieren, fir ebe grad déi
fluorizéierend Zéregaser erauszekréien. Ech
mengen, dat ass awer e wichtege Béitrag, dee
mer hunn.

An ech mengen awer och, dass all Mesuren,
déi mer maachen, fir de Verkéier ze reduzéie-
ren, méi flésseg ze maachen op den Autobun-
nen, zum Beispill duerch eng Reduktioun vun
der Vitesse méi flésseg ze maachen, wichte

sinn a manner als Aschrankung solle gesi gi wei
als Béitrag, dee jiddweree soll leeschten, fir ebe
grad déi negativ Effete vun eisem Wirtschaften
an énner anerem vun eisem Transport, deen
doduerch entsteet, ze reduzéieren.

Ech mengen, dass ee sech sécherlech nach eng
Kéier separat kann iwwert déi eenzel Mesuren
énnerhalen. Mir hunn elo ganz rezent dailleurs
jo och nach eng Kéier e Loftqualitéitspro-
gramm erausginn. Mir waerten och selbst-
verstandlech weider doriwwer informéieren.
Dir wésst et, mir informéieren émmer iwwer ze
héich Ozonwderter. An eng vun deene Mesu-
ren, déi awer definitiv eng Fluiditéit bréngt an
eng geweésse Reduktioun, ass awer d’Erofsetze
vun der Vitesse op den Autobunnen. An ech
mengen, dass mer do ken?]em op d'Féiss trép-
pelen, wa mer déi Mesure huelen, déi d'ailleurs
och an anere Lanner op déser Welt als gutt
empfonnt gétt.

Ech soen lech Merci.

B Mme Viviane Loschetter (déi gréng).-
Tres bien!

B M. Mars Di Bartolomeo, Président.- Merci
och der Madamm Emweltministesch.

A mir géifen zur Ofstémmung iwwert de Projet
de loi 7125 iwwergoen.

Vote sur I'ensemble du projet de loi 7125 et
dispense du second vote constitutionnel

D'Ofstémmung fankt un. Fir d’Eischt déi per-
séinlech Stémmen, dann d’Procuratiounen.

An d'Ofstémmung ass elo ofgeschloss: 60-mol
Jo. Unanimitéit.

Ont voté oui: Mmes Diane Adehm, Sylvie An-
drich-Duval, Nancy Arendt, MM. Emile Eicher, Fé-
lix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch
(par M. Laurent Mosar), MM. Aly Kaes, Marc
Lies, Mme Martine Mergen (par Mme Nancy
Arendt), M. Paul-Henri Meyers, Mme Octavie Mo-
dert, MM. Laurent Mosar, Marcel Oberweis, Gilles
Roth, Marco Schank, Marc Spautz, Serge Wilmes,
Claude Wiseler, Michel Wolter et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten
(par Mme Cécile Hemmen), Mme Claudia
Dall’Agnol, MM. Mars Di Bartolomeo, Geor;qes
Engel, Franz Fayot, Claude Haagen, Mme Cécile
Hemmen et M. Roger Negri;

